Vendimi nr. 29, datë 29.12.2008
(V – 29/08)
Gjykata Kushtetuese e Republikës së Shqipërisë, e përbërë nga: Vladimir Kristo, Kryetar, Fehmi Abdiu, Kujtim Puto, Xhezair Zaganjori, Petrit Plloçi, Vitore Tusha, Sokol Sadushi, Sokol Berberi,  anëtarë, me sekretare Blerina Çinari, në datën 29.12.2007, mori në shqyrtim në seancë gjyqësore kërkesën e bërë nga Kryetari i Gjykatës Kushtetuese.
O B J E K T I:              Deklarimi i mbarimit të mandatit të gjyqtarit të Gjykatës Kushtetuese zotit Gjergj Sauli.
BAZA LIGJORE:         Neni 127, pika 1/c dhe 2 e Kushtetutës; neni 9, pika 2 e ligjit nr.8577, datë 10.02.2000 “Për organizimin dhe funksionimin e Gjykatës Kushtetuese të Republikës së Shqipërisë. 
GJYKATA KUSHTETUESE,
Pasi dëgjoi relatimin e bërë nga Kryetari dhe shqyrtoi çështjen në tërësi, 
V Ë R E N:      
            Zoti Gjergj Sauli, me dekretin nr.3020, datë 21.05.2001 të Presidentit të Republikës, është emëruar gjyqtar i Gjykatës Kushtetuese për një periudhë kohe prej 9 vjetësh. 
          Sipas nenit 127, pika 1/c e Kushtetutës, mandati i gjyqtarit të Gjykatës Kushtetuese mbaron kur mbush moshën 70 vjeç. Zoti Gjergj Sauli është i datëlindjes 27.12.1938. Pra, në datën 27.12.2008 ai mbushi moshën 70 vjeç dhe, për rrjedhojë, po në këtë datë i mbaron mandati i gjyqtarit të kësaj Gjykate. Në pikën 2 të nenit 127 të Kushtetutës përcaktohet, se mbarimi i mandatit të gjyqtarit të Gjykatës Kushtetuese deklarohet me vendim të saj.
          Ndodhur përpara këtyre rrethanave ligjore dhe faktike, Gjykata Kushtetuese çmon se mandati për zotin Gjergj Sauli duhet të deklarohet i mbaruar për shkak të mbushjes së moshës. Meqenëse vendi i tij mbetet vakant, Presidenti i Republikës, në bazë të nenit 127, pika 3 të Kushtetutës emëron, me pëlqimin e Kuvendit të Shqipërisë, një gjyqtar të ri, i cili qëndron në detyrë deri në përfundimin e mandatit të gjyqtarit Gjergj Sauli, që përkon me datën 21.05.2010.
PËR KËTO ARSYE;
          Gjykata Kushtetuese e Republikës së Shqipërisë, në bazë të neneve 131 e 134 të Kushtetutës si dhe neneve 9, 26, 72 të ligjit nr.8577, datë 10.02.2000 “Për organizimin dhe funksionimin e Gjykatës Kushtetuese të Republikës së Shqipërisë“, njëzëri,
V E N D O S I:
- Të deklarojë mbarimin e mandatit të gjyqtarit të Gjykatës Kushtetuese të Republikës së Shqipërisë zotit Gjergj Sauli, sepse ka mbushur moshën 70 vjeç.
          Ky vendim është përfundimtar, i formës së prerë dhe hyn në fuqi menjëherë.
